
Annotatsiya. Maqolada topinambur o‘simligini yetishtirish va o‘simlikning o‘ziga xosligi 

hamda o‘simlik xom-ashyolaridan samarali foydalanish yo’llari yoritib berilgan.  

ВЫРАЩИВАНИЕ ЛЕКАРСТВЕННОГО ТРОФЕЙНОГО РАСТЕНИЯ И ЕГО 

ОСОБЕННОСТИ 

Аннотация: В статье рассказывается о выращивании топинамбура и его 

уникальности, а также о том, как эффективно использовать растительное сырье. 

CULTIVATION OF THE MEDICINAL TROPHY PLANT AND ITS SPECIFIC 

CHARACTERISTICS 

Abstract. The article highlights the cultivation of the topinambur plant and the 

uniqueness of the plant, as well as ways to effectively use plant raw materials. 

KIRISH 

Topinambur - yernok (Helianthus tuberosus L.) — murakkabguldoshlarga mansub koʻp 

yillik oʻsimlik, tuganak mevali yemxashak ekini. Vatani — Shimoliy Amerika. 

Topinambur - O‘zining betakror sariq gullari bilan hovlimizni bezab turgan manzarali 

o‘simlik sifatida ko‘pchiligimizga tanish. Topinambur nafaqat manzarali o‘simlik, balki ming 

dardga shifo o‘simlik hamdir. Hatto qadimda amerikalik hindular topinamburni yoshlik eleksiri, 

uzoq umr ko‘rish vositasi deb qarashgan.  

Xalqimiz orasida esa yernok deb ataluvchi bu o‘simlikning “yovvoyi kungaboqar “ , 

“quddus artishogi” kabi ko‘plab nomlari mavjud. Ushbu o‘simlikga bejiz bunday nom 

berilmagan. Ushbu tugunakli o‘simlikning kimyoviy tarkibining o‘ziyoq kuchli davolovchi 

xususiyatga ega ekaniligini ko‘pchilik bilmasligi mumkin[1]. 

TADQIQOT MATERIALLARI VA METODOLOGIYASI 

Oʻzbekistonda silosbop ekin sifatida ekiladi. Poyasining koʻrinishi kungaboqarni eslatadi. 

Yer osti poyalarida 20—70 ta noksimon (yernok nomi shundan), choʻzinchoq, urchuqsimon va 

sirti silliq yoki burushgan tuganak hosil qiladi. Ildizi popuksimon, tuproqqa 2–3 m kirib boradi. 

Boʻyi 1,2—2,5, baʼzan 4 m gacha. Barglari bandli, tuxumsimon, gullari savatcha toʻpgulga 

yigʻilgan. Mevasi pista, 1000 donasining  vazni 7 - 8 gr[2]. 

Murakkabgukdoshlar oilasiga mansub bo‘lgan ushbu ko‘p yillik o‘simlik sovuqqa 

chidamli o‘simlik hisoblanadi. Vegitatsiya qisqa kun o‘simligi bo‘lganligi uchun shimoliy 



 
SCIENCE AND INNOVATION 

INTERNATIONAL SCIENTIFIC JOURNAL VOLUME 1 ISSUE 6 

UIF-2022: 8.2 | ISSN: 2181-3337 

 

 

 117 

 

hududlarimizda ham yetishtirish mumkin. Uni yer ustki qismi -6 ℃ sovuqqa bardosh beradi. 

Topinambur biologiyasidagi muhim xususiyatlaridan biri shundaki, tugunagi muzlagandan keyin 

erib yana o‘z holiga qaytib hech qanday salbiy natijaga yuzaga kelmaydi. Madaniy o‘simliklarga 

nisbatan tuproq turlariga moslashuvchan ya’ni sho‘rxok va sho‘rtob tuproqlarda yaxshi o‘sadi. 

Topinambur tuproq boshqasiga talabchan 1 t hosil tuproqdan 3 kg azot 1,2-1,4 kg fosfor, 4,5 kg 

kaliy olib chiqadi. O‘simlik o‘qsuv davri 120-200 kun. O‘suv davrida 8-10 marta sug‘orilsa 

hosildorlik ortadi[11, 14, 16, 17]. 

Yetishtirish texnologiyasi - Topinambur o‘simligini yetishtirishda quyidagi amallarga 

yetarlicha e’tibor qaratish kerak: almashlab ekish sistemasida juda ehtiyotkorlik bilan 

almashtirilishi shu bilan birga bu yerda necha yil o‘sishi hisobga olinishi zarur aks holda, 

topinambur o‘zidan keyin ekiladigan o‘simliklarga begona o‘t kabi zarar yetkazishi mumkin. 

Topinamburni bir yerda 3 - 4 yil davomida yetishtirish yaxshi samara beradi. Bizning Markaziy 

Osiyoda topinamburdan bo‘shagan yerga bedani almashlab ekish yaxshi natija berib kelmoqda. 

Negaki, beda yil davomida 5-6 marotaba o‘rilishi natijasida yer nomidan o‘sib chiqqan nihollar 

yo'qotiladi, yer undan tozalanadi. Topinambur yetishtirish uchun yerga ishlov berish xuddi 

kartoshka ekinidagiga o'xshash. Yer haydashdan oldin yerga 30-40 tonna gektariga organik 

o‘g‘it solinadi. Yernokining 25-50 gr tugunagi ekiladi. 

Tugunakni kesib ekilsa hosildorligi 25-30% ga kamayib ketadi. Agar tugunak juda yirik 

(70-80 gr) bo‘lsa, uni ekishdan oldin kesib etilsa yaxshi natija beradi. Kesilgan tugunak kuz 

mavsumida ekilmaydi, faqat bahorda ekilishi lozim. 1 gektariga 50000-60000 tugunak ekiladi, 

gektariga 0,6-0,2 tonnagacha urug‘ sarflanadi. Topinamburning yashil maysasi o‘rilmasa, 

tugunak ko‘p hosil beradi [6, 7, 8, 9]. 

TADQIQOT NATIJALARI 

Ushbu tugunak mevali o‘simlikni yetishtirgan inson dorivor o‘simlik bilan birga 

hovlisida o‘zining shaxsiy tabibiga ega bo‘ladi, desak xato bo‘lmaydi. Nega deganda, 

topinambur tugunagi o‘zida ko‘p miqdorda oqsil saqlashi hamda inulin va insulinning tabiiy 

ko‘rinishlarini mujassam etganligi bilan boshqa bir manzarali o‘simliklardan ajralib turadi. 

Topinambur tugunagining tarkibida 2,3-2,5 % oqsil saqlashi bilan makkajo‘xoridan ustun turadi. 

Tugunagi tarkibida yana 0,2% moy,17,9 % azotsiz moddalar, 1,3 % kul, 16-18 % inulin, 

vitaminlar bir nechta guruhlari B1, B2 ,B12 va C kabi inson organizmi uchun juda muhim 

bo‘lgan biologik faol moddalari mavjud. B1, B2 va C vitamini miqdori lavlagi va sabzinikiga 

nisbatan 3 - 4 barobar ko‘p bo‘lib, 200 gr topinambur tugunak mevasini iste’mol qilish bilan 

organizmning 1 kunlik vitamin C ga bo‘lgan ehtiyoji qonadi[3, 4, 5, 15].  

Topinambur o‘simligidan oziq-ovqat sifatida tugunagidan uy bekalarimiz bemalol 

qaynatib turli taomlar, pyurelar, salatlar tayyorlashlari mumkin. Mazasi, ta’mi qolaversa tarkibi 

bilan kartoshkadan hech qolishmaydigan bu o‘simlikdan bahor faslida ko‘proq iste’mol qilib 

turilsa, immunitetni oshiradi, ayni bahor faslida organizmda kamayib ketgan provitaminlar, B 

guruh vitaminlari ayniqsa, vitamin C, inulin va insulinning o‘rnini tabiiy ravishda to‘ldirib 

beradi. Nafaqat tugunagining, balki yashil massasining ham kimyoviy tarkibi nihoyatda boy 

masalan 100 kg palagida 22,5 gr ozuqa birligi, 1,8 kg hazm bo‘luvchi proteinlar bor.  

Topinambur poyasining kimyoviy tarkibini makkajo‘xori poyasining kimyoviy tarkibi 

bilan solishtirib ko‘rish orqali bu o‘simlikning qanchalik ahamiyatli ekaniligini bilib olishimiz 

mumkin bo‘ladi. Masalan topinambur poyasi tarkibida suv 70.5%, protein 3.3% protein, yog‘ 0,7 

%, azotsiz ekstraktiv moddalar 15,7%, klechatka 6,3%, kul moddasi 3,5% bo‘lsa, makkajo‘xori 

tarkibida esa suv 77,5 %, protein 2,7%, yog‘ 0,6%, azotsiz ekstraktiv modda 11,3%, klechatka 

6,6%, kul moddasi 1,3% ni tashkil etadi[4, 10, 12,]. 

MUHOKAMA 

Topinamburni qadimda bejiz yoshartiruvchi vosita deb hisoblashmagan. Chunki 

o‘simlikning umumiy quvvatni oshiruvchi xususiyatlari beqiyosdir. 

Yernokdan doimiy ravishda me’yor bilan iste’mol qilib yurilsa, moddalar almashinuvini 

yaxshilaydi, organizmda, bo‘g‘imlarda tuz yig‘ilishini, qandli diabetning 2-darajali turlarini, 

me’da-ichak, ichak xastaliklari, anemiya, ateroskleroz, buyrak, tosh kasalliklari kelib chiqishini, 

oldini oladi. Asab kasalliklarini oldini olishda ham samrali xisoblanadi. Oyoq og‘rig‘i, bod 

,oyoqni shishiga bog‘liq bo‘'lgan kasalliklarga davo. Yernok tugunagi, bargi, yangi quritilgan 

holda ishlatish mumkin. Yangi terib olingan tugunak 50g tozalab, o‘zini hech bir narsa qo‘shmay 

ovqatdan 30 daqiqa oldin 3 mahal ichiladi. Qonda qand miqdorini kamaytirishga yordam beradi. 

Bargidan salat qilib iste’mol qilinganda qandli diabetgina emas, balki gipertoniya, me’da osti 

bezlari kasalliklarini davolashda ahamiyatli xisoblanadi . 

XULOSA 

Xulosa qilib aytganda, Ona zaminimizdagi har o‘t, har giyoh shifobaxsh. Shuni anglagan 

holda tabiatdagi har o‘sib-ungan giyohni har taraflama o‘rganish, muhofaza qilish, o‘simlik 

zaxiralaridan oqilona foydalanish siz-u bizning burchimizdir. Hozirgi kunda dunyo miqyosida 

dorivor o‘simliklar xom ashyosidan olinadigan tabiiy dori darmonlarga bo‘lgan talab ortmoqda. 

Shunday ekan, insonlar manfaatlarini ko‘zlab, har bir giyoh xususiyatlarini o‘rganib, ularning 

plantatsiyalarini yaratish hamda ko‘paytirish ulardan yuqori sifatli dorivor o‘simlik xom-ashyo 

zaxirasini tashkil etish zarur. Ushbu mahsulotlar yurtimiz aholisini ta’minlash bilan birga eksport 

qilish, jahon miqyosida O‘zbekistonning tabiiy dorivor o‘simliklari xom-ashyosi bila taminlash 

oldimizda turgan dolzarb vazifalardan biridir. 

